
Ղեկավարվելով ՀՀ վարչապետի` 11.06.2018թ. N 729-Լ որոշմամբ հաստատված` ՀՀ կրթության տեսչական մարմնի կանոնադրության 10-րդ կետի 10-րդ ենթակետով և 18-րդ կետի7-րդ ենթակետով` ի կատարումն ՀՀ կրթության տեսչական մարմնի ղեկավարի 19.10.2018թ. N 134-Ա հրամանի ՀՀ Շիրակի մարզպետարանի աշխատակազմի կրթության, մշակույթի և սպորտի վարչությունում (այսուհետ` վարչություն) 2018թ. հոկտեմբերի 25-ից 31-ն իրականացվել է ուսումնասիրություն (այսուհետ` դիտարկում) ՀՀ կրթության պետական տեսչության կողմից 2017թ. իրականացված ուսումնասիրության արդյունքում (այսուհետ` վարչություն ուսումնասիրություն) բացահայտված խախտումների հետևանքների վերացման, ներկայացված առաջարկությունների, տրված հանձնարարականների կատարման նկատմամբ վերահսկողություն ապահովելու համար:

Ստորև ներկայացվում են ուսումնասիրության արդյունքներն ըստ կարգադրության հարցաշարի կետերի և հավելվածների:
1. Վարչության կանոնադրության առկայությունը, հաստատումը, կանոնադրական պահանջների կատարումը
Կանոնադրության 2-րդ՝ «Վարչության հիմնական խնդիրները և գործունեությունը» բաժնի 10-րդ կետով սահմանված հետևյալ գործառույթները (ըստ ենթակետերի) վարչության կողմից իրականացվել են ոչ լիարժեք, մասնավորապես.
1-ին ենթակետ՝ «ապահովում է պետական հանրակրթական, մշակութային և մարզական ծրագրերի իրականացումը»
Ըստ վարչության ուսումնասիրության` տարբեր առարկաների ծրագրեր չեն ուսումնասիրվել մարզի 3 հանրակրթական ուսումնական հաստատություններում (այսուհետ՝ դպրոց):

Դիտարկման արդյունքում պարզվեց, որ միայն 1՝ Արթիկի երեկոյան դպրոցում չեն ուսուցանվում «Նախնական զինվորական պատրաստության» և «Ֆիզկուլտուրա» առարկաները: 
2-րդ ենթակետ՝ «վերահսկում է ոչ պետական ուսումնական հաստատությունների գործունեության համապատասխանությունը օրենսդրությանը»
Գյումրի համայնքի «Արարատ կրթահամալիր» ՀՈԱԿ-ի (այսուհետ՝ հաստատություն)՝ Գյումրի համայնքի ավագանու 12.12.2016թ. N 225-Ա որոշմամբ հաստատված կանոնադրության 10-րդ կետով սահմանված են հաստատության գործունեության առարկան և նպատակը՝ «նախադպրոցական և տարրական դպրոցի կրթական բնույթի գործունեության իրականացում», իսկ 18-րդ կետով՝ «Հաստատությունում կրթադաստիարակչական գործունեությունը կազմակերպվում է ՀՀ կրթության և գիտության նախարարության կողմից երաշխավորված նախադպրոցական կրթության համալիր ծրագրին և տարրական դպրոցի կրթական ծրագրերին համապատասխան...»:
Կանոնադրության մեջ «տարրական դպրոցի կրթական բնույթի գործունեությանը» վերաբերող այլ դրույթ չկա: Կանոնադրության մեջ սահմանված են միայն նախադպրոցական կրթադաստիարակչական գործընթացի մասնակիցների լիազորություններն ու պարտականությունները: Ուսուցիչներին և տարրական դպրոցի կրթական գործունեությանն առնչվող որևէ դրույթ առկա չէ:
Դիտարկման արդյունքում պարզվել է, որ Գյումրի համայնքի «Արարատ կրթահամալիր» ՀՈԱԿ-ի կանոնադրությունը չի փոփոխվել: 
Հաստատության փոխտնօրենի (նախկին տնօրեն) ներկայացրած 2016-2017 ուստարվա տարիֆիկացիայում (միացյալ՝ նախադպրոցական խմբերի և տարրական դպրոցի) գրանցված չեն տարրական դպրոցի առարկայացանկով նախատեսված մասնագետների տվյալները և դասաժամերը, բացառությամբ չորս դասվարի: Տարիֆիկացիայի գրանցումներից հնարավոր չէ պարզել տարրական դպրոցի առարկայացանկով սահմանված առարկաների (այդ թվում՝ ֆիզկուլտուրայի) դասաժամերի թիվը և դասավանդողներին: Դասվարների անվան դիմաց նշված է 8-ժամյա աշխատանքի տևողություն: Դասամատյաններում առկա են դասավանդող ուսուցիչների ազգանունների և անունների բազմաթիվ ջնջումներ: 
Առկա են տարրական դպրոցի տարբեր դասարանների դասաժամերի մեծ թվով թերակատարումներ:

Դիտարկման ժամանակ գործառույթին անդրադարձ չի արվել, քանի որ այն արդեն իսկ ավարտվել է վարչության ուսումնասիրության ժամանակահատվածում: 

 Տեղեկատվությունը ներկայացված է հավելվածի «Մանկավարժներ» բաժնում և սույն տեղեկանքի 5-րդ կետում:
3-րդ ենթակետ՝ «համակարգում և վերահսկում է դպրոցական տարիքի երեխաների հաշվառումը, նրանց ընդգրկումը կրթական, մշակութային և մարզական հաստատություններ»
Ըստ վարչության ուսումնասիրության՝ գործառույթն իրականացվել է ոչ լիարժեք: 
Դիտարկման ընթացքում ուսումնասիրությունը կատարվել է ընտրանքային սկզբունքով և արդյունքում պարզվել է, որ գործառույթն իրականացվում է լիարժեք: 

4-րդ ենթակետ՝ «իր իրավասության շրջանակներում նախապատրաստում է կասեցնող փաստաթղթի նախագիծ մարզային ենթակայության կրթական, մշակութային և մարզական հաստատությունների ղեկավարների կողմից ընդունված հրամանների և հանձնարարականների նկատմամբ, որոնք հակասում են Հայաստանի Հանրապետության օրենսդրությանը, Մարզպետի որոշումներին, կարգադրություններին և համապատասխան գործադիր մարմինների նորմատիվ փաստաթղթերին»
Վարչության ուսումնասիրությամբ մարզի 86 դպրոցներում հայտնաբերվել են ՀՀ կրթության բնագավառը կարգավորող օրենսդրության պահանջների 258 խախտումներ:
Դպրոցների տնօրենների կողմից ընդունված՝ վերոնշյալ խախտումներին առնչվող որևէ իրավական ակտի նկատմամբ կասեցնող փաստաթղթի նախագիծ չի նախապատրաստվել:

Ըստ վարչության ներկայացրած տեղեկատվության՝ «...մարզպետի կողմից առարկության են ենթարկվել Գյումրու NN 10, 11 հիմնական, Արևշատի Մետաքսեի անվան, Գուսանագյուղի, Լեռնուտի, Կառնուտի միջնակարգ դպրոցների կառավարման խորհուրդների՝ հաստատության տնօրենի պաշտոնի թափուր տեղի համար մրցույթ հայտարարելու մասին որոշումները..:   
Դիտարկման արդյունքում մարզի 30 դպրոցներում առկա են կրթության բնագավառը կարգավորող ՀՀ օրենսդրության պահանջների 48 խախտումներ:

 Դպրոցների տնօրենների կողմից ընդունված՝ վերոնշյալ խախտումներին առնչվող որևէ իրավական ակտի նկատմամբ կասեցնող փաստաթղթի նախագիծ չի նախապատրաստվել:

Դիտարկման ընթացքում ներկայացվել են փաստաթղթերի կասեցնող նախագծեր հետևյալ բովանդակությամբ. կառավարման խորհրդի փոփոխության՝ 9, ավարտական փաստաթղթերի տրամադրման՝ 27, նախադպրոցական կրթության իրականացման՝ 5, դպրոցականների ամառային հանգստի կազմակերպման՝ 1:
6-րդ ենթակետ՝ «սահմանված կարգով մասնակցում է պետական կրթական, մշակութային և մարզական հաստատությունների ղեկավար և մանկավարժական անձնակազմի ատեստավորմանը»
Վարչության ուսումնասիրության ժամանակ նշվել է, որ «Հանրակրթության մասին» ՀՀ օրենքի 31-րդ հոդվածի 1-ին մասի 6.1 կետով սահմանված է, որ մարզպետը (վարչությունը) աջակցում է, այլ ոչ թե մասնակցում ուսուցչի ատեստավորման գործընթացին»: 
Դիտարկման ընթացքում պարզվեց, որ վարչության կանոնադրության փոփոխություն չի կատարվել:
7-րդ ենթակետ՝ «վերահսկում է հանրակրթական առարկայական պետական ծրագրերի կատարման ընթացքը»
Ըստ վարչության ուսումնասիրության՝ դպրոցներում ուսուցանվել են առարկաներ, որոնց ծրագրերը հաստատված չեն եղել ՀՀ կրթության և գիտության նախարարի կողմից:

Դիտարկման ընթացքում պարզվել է, որ նշված խախտումները վերացվել են դեռևս վարչության ուսումնասիրության ժամանակահատվածում:   
Վարչության ուսումնասիրության արդյունքում նշվել է, որ մարզի 11 դպրոցներում առկա են մինչև 30 դասաժամի թերակատարումներ, ինչը հանգեցնում է առարկայական ծրագրերի ոչ լիարժեք կատարմանը: 
Դիտարկման ժամանակ գործառույթին անդրադարձ չի արվել, քանի որ նշված խախտման հետևանքները հաջորդ ուսումնական տարում հնարավոր չէր վերացնել: 
8-րդ ենթակետ՝ վերահսկում է սովորողների փոխադրման, վերաքննությունների, որակավորման ստուգումների, օլիմպիադաների, փառատոների, մրցույթների կազմակերպման և անցկացման համապատասխանությունը գործող կարգին և 18-րդ ենթակետ՝ «կազմակերպում է առարկայական օլիմպիադաներ, ...» 

Ըստ վարչության ուսումնասիրության՝ օլիմպիադաներին վերաբերող գործառույթներն արտացոլված են վարչության 2016 և 2017 թվականների տարեկան աշխատանքային ծրագրերի 6-րդ կետում՝ «Դպրոցականների առարկայական հանրապետական օլիմպիադաների կազմակերպում» անվանմամբ:

Դպրոցականների առարկայական օլիմպիադաների դպրոցական և մարզային փուլերի կազմակերպման և անցկացման նկատմամբ վերահսկողությունը և (կամ) կազմակերպումն անտեսվել են: 

Դիտարկման արդյունքում պարզվել է, որ վարչության 2018թ տարեկան աշխատանքային ծրագրի կետը չի վերաշարադրվել, չնայած այն հանգամանքին, որ գործառույթներն իրականացվում են:

10-րդ ենթակետ՝ «վերահսկում է ուսումնական, մշակութային և մարզական հաստատություններում նախնական զինվորական պատրաստության առարկայի պետական ծրագրերի կատարումը, նրանց իրականացման պայմանները, սովորողներին ռազմահայրենասիրական ոգով դաստիարակելու գործընթացը»
Վարչության ուսումնասիրության արդյունքում նշվել է, որ Աղվորիկի հիմնական դպրոցում 2016-2017 ուսումնական տարվա 1-ին կիսամյակում «Նախնական զինվորական պատրաստություն» առարկան չի ուսուցանվել: 

Արթիկի երեկոյան դպրոցում չեն ուսուցանվում «Նախնական զինվորական պատրաստություն» և «Ֆիզկուլտուրա» առարկաները:
Դիտարկման արդյունքում պարզվել է, որ Աղվորիկի հիմնական դպրոցի խախտումն արդեն իսկ վերացվել էր վարչության ուսումնասիրության ժամանակահատվածում, իսկ Արթիկի երեկոյան դպրոցում խախտումը չի վերացվել:  
15-րդ ենթակետ՝ «աշխատանք է տանում մարզային ենթակայության կրթական, մշակութային և մարզական հաստատությունները մանկավարժական կադրերով ապահովելու և նրանց վերապատրաստումը կազմակերպելու ուղղությամբ»
Վարչության ուսումնասիրության արդյունքում նշվել է, որ մարզի 3 դպրոցում չեն ուսումնասիրվում տարբեր առարկաներ՝ համապատասխան մասնագետ չունենալու պատճառով:

Մարզի 76 դպրոցում տարբեր առարկաներ դասավանդվում են ոչ մասնագետների կողմից: 
Դիտարկման արդյունքում պարզվել է, որ մասնագետ չունենալու պատճառով առարկաներ չուսումնասիրելը վերացվել է դեռևս վարչության ուսումնասիրության ժամանակահատվածում, իսկ տարբեր առարկաներ դասավանդում են ոչ մասնագետներ մարզի 9 դպրոցներում, իսկ մինչև ուսուցչի թափուր տեղի համալրվելը՝  18 դպրոցներում: 

Տեղեկատվությունը ներկայացված է սույն տեղեկանքի 5-րդ և 6-րդ կետերում:
2. Դպրոցների կանոնադրությունների հաստատումը, փոփոխությունների կատարումը, լիցենզիաների առկայությունը, անվանակոչությունների հիմքերը
Վարչության ուսումնասիրության արդյունքում նշվել է, որ մարզպետարանի ենթակայությամբ գործող 149 դպրոցների կաննոնադրությունները հաստատվել և դրանցում փոփոխությունները կատարվել են սահմանված կարգով, բացառությամբ Արթիկի N 1 հատուկ, Արթիկի N 2 երեկոյան, Գյումրու N 3 հատուկ դպրոցների: Նշված դպրոցների կանոնադրությունները հաստատվել են 2003 թվականին:
Մարզի 18 դպրոց  չունի կրթական գործունեության թույլտվություն՝ լիցենզիա (Ալվարի, Արեգնադեմի, Գյումրու N 27, Լեռնուտի, Սարակապի, Սիզավետի, Վարդաքարի, Քարաբերդի միջնակարգ և Աղվորիկի, Արդենիսի, Արթիկի N 8, Գյումրու N 23, Զարիշատի, Հայկասարի, Նոր Ախուրյանի, Շաղիկի հիմնական, Արթիկի N 2 երեկոյան և Ջաջուռ կայարանի տարրական):
Մարզի 15 դպրոց գերազանցել է ՀՀ կրթության և գիտության նախարարի համապատասխան հրամաններով հաստատված՝ սովորողների սահմանային տեղերը (Այգաբացի, Գեղանիստի, Հառիճի, Պեմզաշենի, Սառնաղբյուրի, Գյումրու «Օյունջյան» միջնակարգ և Արթիկի N N 1, 2, Գյումրու N N 11, 15, 25, 30, 31, 38, 43 հիմնական):
Դիտարկման արդյունքում պարզվել է, որ վերը նշված 3 դպրոցների՝ Արթիկի N 1 հատուկ, Արթիկի N 2 երեկոյան, Գյումրու N 3 հատուկ դպրոցների,  կանոնադրությունները չեն փոփոխվել:
Մարզի 18 դպրոցներից կրթական գործունեության լիցենզիա ձեռք են բերել 2-ը՝ Վարդաքարի միջնակարգ և Արթիկի N 8 հիմնական դպրոցները:

Մարզի 15 դպրոցներից  6-ը չեն գերազանցում ՀՀ կրթության և գիտության նախարարաի համապատասխան հրամաններով հաստատված՝ սովորողների սահմանային տեղերը. Այգաբացի, Գեղանիստի, Սառնաղբյուրի միջնակարգ և Գյումրու N N 15, 38, 43 հիմնական դպրոցները:
3. Կրթության կառավարման պետական լիազորված մարմնի, տարածքային կառավարման մարմնի ղեկավարի հրամանների, հրահանգների, հանձնարարականների, մեթոդական երաշխավորությունների կատարումը
 Վարչության ուսումնասիրության արդյունքում նշվել է, որ կրթության կառավարման պետական լիազորված մարմնի հրամանների կատարման ընտրանքային ուսումնասիրությունից պարզվել է՝

· մարզի 33 դպրոցներ չեն պահպանել օրինակելի ուսումնական պլանների պահանջները (դպրոցական բաղադրիչի բաշխում, սովորողների ուսումնական ծանրաբեռնվածության ապահովում, երաշխավորված առարկայական ծրագրերի առկայություն և այլն).
· դպրոցների կառավարման խորհուրդների ձևավորումն իրականացվել է ժամկետների էական խախտմամբ և կարգի այլ պահանջների չկատարմամբ.
· մարզի 86 դպրոցներում մանկավարժական կադրերի ընտրության և նշանակման գործընթացն իրականացվել է խախտումներով.
· խախտվել են դպրոցների տնօրենների և ուսուցիչների թափուր տեղերի համար հայտարարվող մրցույթների կարգերի տարբեր պահանջներ և այն:
Դիտարկման ընթացքում 1-ին (անդրադարձ է կատարվել տեղեկանքի 4-րդ կետում) , 2-րդ ենթակետերին (անդրադարձ է կատարվել տեղեկանքի 9-րդ կետում) և 4-րդ ենթակետի (անդրադարձ է կատարվել տեղեկանքի 7-րդ կետում) տնօրենների թափուր տեղերի հանար հայտարարվող մրցույթների կարգերի պահանջների խախտումներին անդրադարձ չի կատարվել, քանի որ խախտումների հետևանքներն արդեն իսկ հնարավոր չէր վերացնել:
Մարզի 86 դպրոցներում մանկավարժական կադրերի ընտրության գործընթացի խախտումների վերաբերյալ դիտարկման արդյունքները ներկայացվել են տեղեկանքի նույնաբովանդակ 5-րդ կետում:

4. Կրթության բովանդակությանը համապատասխան կրթական գործընթացի կազմակերպումը, ուսումնական պլանների և առարկայական ծրագրերի կատարումը, տարեկան ուսումնական ժամանակացույցների, 
դասացուցակների պահպանումը
Դպրոցների 2015-2016 և 2016-2017 ուսումնական տարիների ուսումնական պլանների և առարկայական ծրագրերի կատարողականների (8-րդ, 9-րդ և 11-րդ դասարաններ` ըստ դասաժամերի թվի) ուսումնասիրությունից պարզվել է, որ մարզի 149 դպրոցներից 33-ում (22 %) հայտնաբերվել են տարաբնույթ խախտումներ:
Դիտարկման ընթացքում նշված խախտումներին անդրադարձ չի կատարվել, քանի որ խախտման հետևանքները կամ արդեն իսկ վերացվել են վարչության ուսումնասիրության ժամանակահատվածում կամ հետևանքները հնարավոր չէր վերացնել հաջորդող ուսումնական տարում: 

5.  2014-2017 թվականներին դպրոցում աշխատանքի ընդունված մանկավարժական աշխատողների մասնագիտական որակավորման համապատասխանությունը, ուսուցչի թափուր տեղի մրցույթի կազմակերպումն ու անցկացումը
Վարչության ուսումնասիրության արդյունքում նշվել է, որ մարզի 149 դպրոցներից խախտում չի հայտնաբերվել 63-ում (42 %),  իսկ 86 դպրոցներում (58 %) հայտնաբերվել է թվով 225 խախտում (չեն ներառվել նույն դպրոցում նմանատիպ խախտումների բազմակի կրկնությունները և մինչև մեկ ամիս ժամկետով ժամանակավոր փոխարինումները), որից՝

1) ուսուցչի՝ համապատասխան որակավորում կամ բարձրագույն կրթություն և վերջին տասը տարվա ընթացքում մանկավարժական (կամ ուսուցչական) գործունեության առնվազն 5 տարվա աշխատանքային ստաժ ունենալու պահանջի խախտում (այդ թվում՝ ժամանակավոր փոխարինումները)՝ 37 դպրոց (73 ուսուցիչ).
2) մանկավարժական աշխատողների պաշտոնների անվանացանկով սահմանված որակավորման պահանջների խախտում՝ 33 դպրոց (44 մանկավարժական աշխատող).
3) ուսուցչի թափուր տեղի համալրում ոչ մրցութային հիմունքներով՝ 12 դպրոց (24 ուսուցիչ).
4) ուսուցչի թափուր տեղի մրցույթի կարգի (հայտարարության ժամկետ, հանձնաժողովի կազմ, մրցույթի մասնակցություն, հանձնաժողովի ձևավորում, աշխատանքային պայմանագրի կնքում) 31 խախտում՝ 24 դպրոցում.
5) մինչև մրցույթի կայանալը համապատասխան մասնագիտական որակավորում չունեցող անձանց որոշակի ժամկետով աշխատանքի ընդունում՝ 39 դպրոց (86 անձ):

Դիտարկման արդյունքում պարզվել է, որ 86 դպրոցներում հայտնաբերված 225 խախտումներից  շտկվել է 106-ը, 71 խախտում դիտարկման ենթակա չէր, քանի որ այդ խախտումները կամ վերացված էին, կամ շտկման ենթակա չէին արդեն իսկ վարչության ուսումնասիրության ժամանակահատվածում:
Վերացված կամ շտկված են համարվել նաև մանկավարժական աշխատողների նշանակման այն խախտումները, որոնք ոչ թե ուղղվել են սահմանված կարգով, այլ ուղղակի ապահովվել է խախտումով նշանակված անձանց կամ մասնագիտական կրթության համապատասխան որակավորում (ավարտական փաստաթուղթ) ստանալը, կամ համապատասխան ստաժի լրանալը:

Վարչության ուսումնասիրության ժամանակահատվածում գործող ՀՀ օրենսդրությամբ գրադարանավարի պաշտոնը կարող էր զբաղեցնել միայն այն անձը, որն ուներ բարձրագույն (բակալավր, դիպլոմավորված մասնագետ, մագիստրոս) կամ միջին մասնագիտական կրթություն` համապատասխան որակավորմամբ, իսկ ներկա օրենսդրությամբ նաև՝ այն անձը, որը վերջին տասը տարվա ընթացքում ունի առնվազն երկու տարվա գրադարանային կամ մանկավարժական (կամ ուսուցչական) գործունեության աշխատանքային ստաժ: Հետևաբար համարվել են կատարված նաև այն խախտումները, որոնք ոչ թե ուղղվել են, այլ ուղղակի ապահովվել է խախտումով նշանակված գրադարանավարների  համապատասխան ստաժը:
Դիտարկման արդյունքում պարզվել է, որ 86 դպրոցներից 30-ում հայտնաբերվել են 48 խախտում (11 դպրոցներում 2-ից 4-ական).
1) ուսուցչի՝ համապատասխան որակավորում կամ բարձրագույն կրթություն և վերջին տասը տարվա ընթացքում մանկավարժական (կամ ուսուցչական) գործունեության առնվազն 5 տարվա աշխատանքային ստաժ ունենալու պահանջի խախտում (այդ թվում՝ ժամանակավոր փոխարինումները)՝ 9 դպրոց (12 ուսուցիչ)
2) մանկավարժական աշխատողների պաշտոնների անվանացանկով սահմանված որակավորման պահանջների խախտում՝ 6 դպրոց (10 մանկավարժական աշխատող).
3) ուսուցչի թափուր տեղի համալրում ոչ մրցութային հիմունքներով՝ 4 դպրոց (4 ուսուցիչ).
4) մինչև մրցույթի կայանալը համապատասխան մասնագիտական որակավորում չունեցող անձանց որոշակի ժամկետով աշխատանքի ընդունում՝ 18 դպրոց (21 անձ):

Ստորև բերված աղյուսակում նշված են կրթության բնագավառը կարգավորող ՀՀ օրենսդրության պահանջները և դրանք խախտած դպրոցները:

	«Հանրակրթության մասին» ՀՀ օրենք

	24-րդ հոդվածի 3-րդ մաս («Պետական ուսումնական հաստատությունում ուսուցչի թափուր տեղ առաջանալու դեպքում այն համալրվում է մրցութային հիմունքներով...»)
	Ալվարի մ/դ  (1),  Գոգհովիտի մ/դ  (1),
Սարագյուղի հ/դ (1),  Փ. Սարիարի մ/դ  (1)

	25-րդ հոդվածի 4-րդ մաս («Պետական ուսումնական հաստատության մեկ դրույքով աշտոնավարող վարչական աշխատողը համապատասխան որակավորման դեպքում համատեղության կարգով կարող է ունենալ շաբաթական մինչև ութ դասաժամ ուսումնական ծանրաբեռնվածություն: 

Կես դրույքով պաշտոնավարող և համապատասխան որակավորում ունեցող պետական ուսումնական հաստատության վարչական աշխատողը համատեղության կարգով կարող է ունենալ շաբաթական մինչև տասնչորս դասաժամ ուսումնական ծանրաբեռնվածություն»)
	Իսահակյանի մ/դ (1)

	26-րդ հոդվածի 1-ին մասի («Ուսումնական հաստատության ուսուցիչ կարող է լինել այն անձը, որը ստացել է մանկավարժական համապատասխան որակավորում (բակալավր, դիպլոմավորված մասնագետ, մագիստրոս) կամ ունի բարձրագույն կրթություն և վերջին տասը տարվա ընթացքում մանկավարժական (կամ ուսուցչական) գործունեության առնվազն 5 տարվա աշխատանքային ստաժ»)
	Անիպեմզայի մ/դ (1),  Գառնառիճի մ/դ (1),  Գյումրու թիվ 30 հ/դ (2),  Զարիշատի մ/դ  (1),    Ծաղկուտի մ/դ (2), Կարմրավանի հ/դ (1), Հայկասարի հ/դ (1), Հարթաշենի հ/դ (1), 

Շիրակի մ/դ (2)




	ՀՀ կրթության և գիտության նախարարի` 2013թ. ապրիլի 15-ի հ. 396-Ն հրամանով հաստատված (2013թ. հուլիսի 30-ի հ. 1001 հր. լրաց.) «Հանրակրթական ուսումնական հաստատության ուսուցչի թափուր տեղի համար մրցույթի օրինակելի կարգ»

	5-րդ կետ («Մրցույթը հայտարարվում է Թափուր տեղ առաջանալու օրվանից` 7-օրյա ժամկետում: Անկախ պատճառներից մրցույթը չկայանալու դեպքում Թափուր տեղը լրացնելու համար պարբերաբար հայտարարվում է մրցույթ` մինչև հաղթող ճանաչվելը` պահպանելով սույն կարգի պահանջները»)
	Քեթթի մ/դ (2)

	6-րդ կետ («Թափուր տեղ առաջանալու օրվանից մինչև մրցույթը կայանալու, Թափուր տեղը մրցութային կարգով չհամալրվելու կամ մրցույթի արդյունքում հաղթող չճանաչվելու դեպքում (անկախ պատճառներից), որոշակի ժամկետով պայմանագրով աշխատանքի կարող են ընդունվել համապատասխան մասնագիտական որակավորում ունեցող անձինք, իսկ լեռնային, բարձրլեռնային և սահմանամերձ բնակավայրերի Հաստատություններում` նաև ուսուցչի որակավորում շնորհող բուհերի հեռակա ուսուցմամբ ավարտական կուրսերի համապատասխան մասնագիտությամբ սովորող ուսանողները»)
	Ալվարի մ/դ (2), Ալինի մ/դ (1),  Անիպեմզայի մ/դ (1),  Արթիկի երեկ./դ (1),  Բերդաշենի մ/դ (2), Գառնառիճի մ/դ (2), Գյումրու թիվ 30 հ/դ (1),  Գոգհովիտի մ/դ (1),  Զարիշատի հ/դ (1),  Զորակերտի մ/դ (1),  Կրաշենի մ/դ, (1),  Հառիճի մ/դ (1), Մարմարաշենի մ/դ (1),  Շաղինի մ/դ (1),  Ողջիի մ/դ (1),  Ջրաձորի մ/դ (1),  Սարատակի մ/դ (1),  Քեթիի մ/դ (1)  



	ՀՀ կառավարության 2010 թ. հոկտեմբերի 14-ի հ. 1391-Ն որոշմամբ հաստատված` «ՀՀ ընդհանուր ծրագրեր իրականացնող հանրակրթական ուսումնական հաստատության մանկավարժական աշխատողների պաշտոնների անվանացանկի և նկարագրեր»

	6-րդ բաժնի 3-րդ կետ («... դաստիարակչական աշխատանքների կազմակերպչի պաշտոնն զբաղեցնողը պետք է ունենա բարձրագույն (բակալավր, դիպլոմավորված մասնագետ, մագիստրոս) կամ միջին մասնագիտական կրթություն` մանկավարժական որակավորմամբ»)
	Շիրակի մ/դ (1)

	8-րդ բաժնի 3-րդ կետի 1-ին ենթակետ («Հանրակրթական ուսումնական հաստատության հատուկ մանկավարժը պետք է ունենա բարձրագույն (բակալավր, դիպլոմավորված մասնագետ, մագիստրոս) մասնագիտական կրթություն` համապատասխան մանկավարժության որակավորմամբ»)
	Գյումրու թիվ 20 հ/դ (1), 
Գյումրու թիվ 27 մ/դ (2), 
Գյումրու թիվ 30 հ/դ (2), 
Գյումրու թիվ 38 հ/դ (2), 



	9-րդ բաժնի 3-րդ կետ («... հոգեբանը պետք է ունենա բարձրագույն (բակալավր, դիպլոմավորված մասնագետ, մագիստրոս) մասնագիտական կրթություն՝ համապատասխան որակավորմամբ»)
	Գյումրու թիվ 8 մ/դ (1 մարված է)

	12-րդ բաժնի 3-րդ կետ («... գրադարանավարի պաշտոնն զբաղեցնողը պետք է ունենա բարձրագույն (բակալավր, դիպլոմավորված մասնագետ, մագիստրոս) կամ միջին մասնագիտական կրթություն` համապատասխան որակավորմամբ»)
	Շիրակի մ/դ (1) 


Ամբողջական տեղեկատվությունը ներկայացված է հավելվածի «Մանկավարժներ» բաժնում: 
6. «Ֆիզկուլտուրա» առարկայի` համապատասխան մասնագետի կողմից դասավանդումը
Վարչության ուսումնասիրության արդյունքում նշվել է, որ մարզի 29 դպրոցներում «Ֆիզկուլտուրա» առարկայի բոլոր կամ որոշ դասաժամեր դասավանդում են ոչ մասնագետները (Ալվարի մ/դ, Ախուրյանի թիվ 2 հ/դ, Արդենիսի հ/դ, Արթիկի թիվ 1 հ/դ, Արթիկի թիվ 2 հ/դ, Արթիկի թիվ 4 հ/դ, Գետափի մ/դ, Գյումրու թիվ 11 հ/դ, Գյումրու թիվ 15 հ/դ, Գտաշենի մ/դ, Զարիշատի հ/դ, Լուսակերտի մ/դ, Կաքավասարի տ/դ, Կրասարի մ/դ, Հայկասարի հ/դ, Հայրենյացի մ/դ, Հացիկի մ/դ, Հովտունի տարր/դ, Ձորաշենի մ/դ, Մարալիկի թիվ 2 մ/դ, Մեղրաշենի մ/դ, Մուսայելյանի մ/դ, Շաղիկի մ/դ, Ոսկեհասկի մ/դ, Ջաջուռ կայ. տարր/դ, Ջրաձորի մ/դ, Սարակապի մ/դ, Վարդաքարի մ/դ, Քարաբերդի մ/դ): 

Խախտվել է «Ֆիզիկական կուլտուրայի և սպորտի մասին» ՀՀ օրենքի 9.1 հոդվածի «ե» ենթակետի («Ուսումնական հաստատությունում «Ֆիզիկական կուլտուրա» առարկան և արտադասարանական մարզական խմբում դասավանդող անձի մասնագիտական կրթությունը պարտադիր է») պահանջը:

Դիտարկման արդյունքում պարզվել է, որ «Ֆիզկուլտուրա» առարկայի դասաժամերը դասավանդում են ոչ մասնագետները հետևյալ 10 դպրոցներում. Կաքավասարի տարր/դ  (դպրոցն ունի 2 սովորող), Զարիշատի հ/դ,  Ջաջուռ կայ. տարր/դ և Հովտունու տ/դ 3 դպրոցներն  ունեն 6-ական սովորող), Մուսայելյանի մ/դ (Աշոցք. ունի 2 առանձնացված մասնաշենք Սարուտ և Վարդաղբյուր գյուղերում, որտեղ 2-ական ժամ պարապում են դասվարները), Հայկասարի հ/դ,  Ձորաշենի մ/դ,  Մեղրաշենի մ/դ, Ոսկեհասկի մ/դ, Ջրաձորի մ/դ:  
Վարչության ուսումնասիրության արդյունքում նշվել է, որ «Արարատ կրթահամալիր» ՀՈԱԿ-ի 2016-2017 ուսումնական տարվա տարիֆիկացիայի գրանցումներից հնարավոր չէ պարզել ֆիզկուլտուրայի դասաժամերի թիվը և դասավանդողներին: 
I-IV դասարանների դասամատյաններում ֆիզկուլտուրայի առարկայական էջերի մեծ մասում դասվարների ազգանունը և անունը սպիտակ մածուկով ծածկվել և վրայից գրվել են ֆիզկուլտուրայի ուսուցչի (ով ներառված չէ տարիֆիկացիայում) ազգանունը և անունը: Առկա են նմանատիպ ջնջումներ և ուղղումներ նաև այլ առարկաների էջերում:

Դիտարկման ժամանակ պարզվել է, որ վերը նշված խախտումները շտկվել են: 
 Ամբողջական տեղեկատվությունը ներկայացված է հավելվածի «Ֆիզկուլտուրա» բաժնում: 

7. Դպրոցի տնօրենի ընտրության (նշանակման) կարգի պահանջների կատարումը
Մարզի դպրոցների ընտրված տնօրենների հետ սահմանված ժամկետում մարզպետը կնքել է աշխատանքային պայմանագրեր, բացառությամբ Արդենիսի, Գյումրու N 38 հիմնական, Մարմաշենի միջնակարգ դպրոցների, համապատասխանաբար՝ 24, 25 և 34 օր ուշացումով:
Դիտարկման ժամանակ նշված խախտմանն անդրադարձ չի կատարվել, քանի որ խախտման հետևանքներն այլևս հնարավոր չէր վերացնել: 
8. Դպրոցի կառավարման խորհրդի և տնօրենի՝ ՀՀ օրենսդրության և դպրոցի կանոնադրության պահանջներին հակասող որոշումները, հրամանները, հրահանգները, կարգադրություններն ու ցուցումները կասեցնելը կամ ուժը կորցրած ճանաչելը
Դպրոցների տնօրենների կողմից ընդունված՝ խախտումներին առնչվող որևէ իրավական ակտ չի կասեցվել կամ ուժը կորցրած չի ճանաչվել:

Ըստ վարչության ներկայացրած տեղեկատվության՝ «ՀՀ կառավարության 2010 թվականի մարտի 4-ի N 319-Ն որոշմամբ հաստատված «Պետական հանրակրթական ուսումնական հաստատության տնօրենի ընտրության (նշանակման) կարգի 4-րդ կետի համաձայն` ՀՀ Շիրակի մարզպետի կողմից առարկության են ենթարկվել Գյումրու NN 10, 11 հիմնական, Արևշատի Մետաքսեի անվան, Գուսանագյուղի, Լեռնուտի, Կառնուտի միջնակարգ դպրոցների կառավարման խորհուրդների՝ հաստատության տնօրենի պաշտոնի թափուր տեղի համար մրցույթ հայտարարելու մասին որոշումները, և առաջարկվել է նշված որոշումներն ընդունելու և ներկայացնելու գործընթացում առաջնորդվել «Պետական հանրակրթական ուսումնական հաստատության տնօրենի ընտրության (նշանակման) կարգով սահմանված դրույթներով: 
Դիտարկման ընթացքում վաչության կողմից արդյունքում ներկայացվել են կառավարման խորհրդի փոփոխության կասեցնող 9 նախագծեր:
9. Դպրոցներում խորհրդի անդամների առաջադրումը, դպրոցի մանկավարժական, ծնողական խորհուրդների որոշումների հիման վրա խորհրդի անվանական կազմի հաստատումը կամ կարգի պահանջների խախտման դեպքում` խորհրդի անվանական կազմում առաջադրված անձի կամ անձանց թեկնածությունը մերժելը, առաջադրված խորհրդի անդամների լիազորությունները մարզպետի կողմից վաղաժամկետ դադարեցնելը
Վարչության ուսումնասիրության արդյունքում նշվել են խորհրդի ձևավորման կարգի բազմաբնույթ խախտումներ. մարզպետի կողմից  խորհրդի ձևավորման կարգի փոփոխման դեպքերում դպրոցների կառավարման խորհուրդների անդամների ընտրության գործընթացի ապահովումը, խորհրդի կազմում մանկավարժական և ծնողական խորհուրդների կողմից առաջադրված թեկնածուների վերաբերյալ գրությունը մարզպետին ներկայացումը,  խորհուրդների անվանական կազմերը մարզպետի համապատասխան կարգադրություններով հաստատումը կատարվել են սահմանված ժամկետների ուշացումներով: 

Սահմանված կարգի համաձայն խորհրդի ձևավորման կարգի փոփոխման դեպքերում սահմանված ժամկետում պետք կազմակերպվեր և ապահովվեր խորհրդի անդամների ընտրության գործընթաց, սակայն խորհուրդների նոր անդամների ընտրություն իրականացվել է միայն այն դեպքում, երբ տվյալ անդամի լիազորությունների 3 տարի ժամկետը լրացել է:  

Դիտարկման ժամանակ նշված խախտումներին անդրադարձ չի կատարվել, քանի որ խախտման հետեևանքներն այլևս հնարավոր չէր վերացնել: 

 Ինչ վերաբերում է վարչության ուսումնասիրությամբ նշված Մ.Սեպասարի միջնակարգ դպրոցին, այն է Մ. Սեպասարի միջնակարգ դպրոցում խորհրդի նոր անդամների ընտրություն չի իրականացվել, խորհրդի կազմի հաստատման վերաբերյալ մարզպետի կարգադրություն չի ընդունվել, ապա դիտարկման ընթացքում պարզվեց, որ մարզպետի 02.05.2016թ. N 122 և 25.10.2016թ. N 380 որոշումներով հաստատվել է կառավարման խորհրդի համապատասխանաբար 5 և 1 անդամների փոփոխությունը (լրացել է տվյալ անդամի 3 տարվա գործունեությունը):
10. ՀՀ կրթության պետական տեսչության կողմից իրականացված տեսչավորման, ուսումնասիրությունների արդյունքում պետական լիազորված մարմնի պարտականություններից բխող անհրաժեշտ աշխատանքների կատարումը, ուսումնական հաստատություններին տրված հանձնարարականների կատարման նկատմամբ վերահսկողությունը, հաշվետվությունների քննարկումը
Ուսումնասիրությամբ ընդգրկված ժամանակահատվածում ՀՀ կրթության պետական տեսչության կողմից 2016 թվականի հոկտեմբերի 3-ից 28-ը մարզի 47 դպրոցներում իրականացվել են կրթական գործունեության ուսումնասիրություններ:

Հանձնարարականների կատարման ուսումնասիրությունից պարզվել է, որ 104 հանձնարարականներ ստացած 42 դպրոցներից 9-ը չեն կատարել հանձնարարկանների մի մասը, մասամբ է կատարել (կատարումն ընթացքի մեջ է) 10 դպրոց:
Դիտարկման արդյունքում պարզվել է, որ ներքոնշյալ 6 դպրոցներ ունեն  հանձնարարականների չկատարում (1-ական). Ամասիայի մ/դ, Աշոցքի մ/դ, Գյումրու N 15 հ/դ, Գյումրու N 20 հ/դ, Գյումրու N 38 հ/դ, Փանիկի մ/դ: 
Չկատարված հանձնարարականներն ենթակա են պարտադիր կատարման:

11. Այլ երկրների, այլ մարզերի (Երևան քաղաքի), տվյալ մարզի դպրոցներից սովորողի ընդունելության և տեղափոխության հաշվառումը
Վարչության ուսումնասիրության արդյունքում նշվել է, որ վարչությունում չեն գործածվում մարզի, արտերկրի, ՀՀ այլ մարզերի, Երևան քաղաքի և ԼՂՀ դպրոցներից մարզի դպրոցներ տեղափոխված (ընդունված) սովորողների հաշվառման գրանցամատյաններ: Գործածությունից հանվել են սովորողների հաշվառման թղթային (2010 թվականի ուսումնասիրության ընթացքում առկա) և էլեկտրոնային (2013 թվականի ուսումնասիրության ընթացքում առկա) գրանցամատյանները: 
 Դիտարկման ադյունքում պարզվել է, որ վարչությունում գործածվում են մարզի, արտերկրի, ՀՀ այլ մարզերի, Երևան քաղաքի և ԼՂՀ դպրոցներից մարզի դպրոցներ տեղափոխված (ընդունված) սովորողների հաշվառման թղթային և էլեկտրոնային գրանցամատյաններ: Ընտրանքային ուսումնասիրության արդյունքում պարզվել է, որ գործառույթը կատարվում է սահմանված կարգով:

ՀՀ կրթության տեսչական մարմնի ծառայողներ՝       Շահնազարյան Գայանե 

